
nja, ia ada tjerita anaknja sring sakit, dan hoedjinlangnja ada lamsiem, lantes owe poedjiken sienshe poenja obat. Nanti kaloe ini arak diminoem bae, dan anaknja makan tjoe-pek-san bisa semboeh, owe nanti mintain biar ia kasih soerat poedjian, jang sienshe poenja obat betoel mandjoer, boleh taro di soerat kabar, sienshe poenja yo-thiam djadi tjhoet-mia!“

— „Ho, ho, ho, kamsia! kamsia!‘

— „Hoedjinlangnja toean Commissaris ada Thunglangnio, boekan Holan-nio, kaloe ada apa-apa boleh djadi dia nanti tjhia sienshe dateng sana boeat bong-mè dan kasih obat“.

— „Ho, ho, ho, èsay!“

— „Nah, sekarang ini yo tjioe dan tjoe-pek-san tinggal sadja disini, nanti sabentar gwan hoe-bek dateng ambil boeat dianterin ka roemah toean Commissaris“.

Abis bilang begitoe, Tan Tjo Lat memanggoet, teroes pergi ka straat, dan mampir aken mengobrol pada bebrapa orang dagang kenalannja, tjeritain hal commissaris politie jang baroe ada djadi iapoenja sobat rapet, soedah perna oendang makan padanja, dan baroesan minta toeloeng dibliken obat dan makanan Tionghoa, sedeng njonja-

